
Diagente tša go dira seko ya phedišo di ka kgorotsheko bakeng sa 

go menetša SARS le batlišagae  

Tshwane – 03 Agosetose 2022 - Ditirelo tša Motšhelo tša Afrika Borwa (SARS) di lemogile 

tlhagišo ya agente ya go dira seko ya phedišo le molatofatšwa ka yena ka Kgorotsheko ya 

Bosenyi bja Kgwebo ka Durban ka la 28 Julae 2022, bakeng sa bosenyi ba go nyalelana le 

bofora bja khasetomo le motšhelophahlogae. Bobedi bo latofaditšwe ka go menetša SARS le 

bareki ba bona ka palo ya go feta R2 million. Molato o fetišeditšwe go la 20 Oktobore 2022.   

Jayson Perumal (43) waf Dynamic Freight and Reshlan Pillay (38) ba i le ba latofatšwa ka 

bomenetša le ditlolo tše mmalwa tša Molao wa Khasetomo le Motšhelophahlogae. Bobedi bja 

balotofatšwa ba lokolotšwe ka beile. 

Go gononelwa gore Reshlan Pillay, molaodi wa Potenza Capital, le agente ya go dira seko ya 

phedišo, ba tšweleditše ditshepetšo tša khasetomo mola ba šoma le Jayson Perumal wa 

Dynamic Freight, yo a bego a šoma legatong la baišantle ba mmalwa.  Potenza Capital e 

latofatšwa gore e rometše ditokumente tša go fošagala go SARS, fao boleng bja dithoto, 

dithoto ka bo tšona le dintlha tša batlišagae di be di fošagetše, gomme se se dirile gore ba 

lefele makgetho le VAT ya fase go SARS.  

SARS e tloga e lemogile mehuta ye ya bomenetša gomme e tloga e lemoša diagente tša go 

dira seko ya phedišo gore ba tla otlwa ka botlalo ke letsogo la molao ge ba ka golegwa.  

Sammaletee, SARS e rata go lemoša setšhaba, kudu batlišagae, gore ba ntšhe mahlo 

dinameng ge ba kontraka le diagente tša go dira seko ya phedšo. Ba swanetše go lemoga 

gore  makgetho a maleba le VAT di swanetše go lefelwa, gape le go kgonthiša gore di tšhelete 

tšeo di lefelwa go SARS. Go ya ka Molao wa Khasetomo le Motšhelophahlogae, motlišagae 

o swanetše go lefela makgetho le VAT go SARS.  

Batlišagae ba swanetše go kgopela bohlatse bja tefelo ya bona go SARS, ya go nyalelana le 

tlišogae efe goba efe, go tšwa go diagente tša go dira seko ya phediišo. SARS e lemogile 

gore diagente tše dingwe di dira ka boomo go se laodiše ka botlalo boleng bja dithoto ka 90%, 

ka ditokumente tša go fošagala tša tlišogae. Le ge go le bjalo, ba  latofatšwa gore ba tšeya 

makgetho le VAT ya maleba go tšwa go bareki, mola ba lefela SARS makgetho le VAT e 

nnyane. Diagente tša go dira seko ya phedišo di gononelwa gore di tšea tšhelete yeo e 

šetšego, ka go diragatša direiti tša fase bakeng sa ditirelo tša bona, mola ba foronyaka bobedi 

SARS le motlišagae.  

Motlišagae o sekamela gabedi ge eba SARS e ka odita ditransekšene tše le go lefiša 

makgetho a maleba a VAT le makgetho ao a lefelwago ke motlišagae. SARS e tloga e 

tshwenyegile kudu ka lebaka la bogolo bja bomenetša, ka ge dinyakišišo tša bosenyi bja go 

swana bja boleng bja dimilione tša Diranta di le gare di dirwa ka Gauteng le ka Western Cape. 

Khomišinare wa SARS Mrn. Edward Kieswetter o tlhagišitše maikutlo a go kgotsofala ka “gore 

SARS e gata ka mošito wa tebo ya leano la yona la go thatafaletša le go lefiša dikotlo tša 

godimo go bao ba kgethago go ikamanya le bosenyi ge ba dirišana le SARS”. Mola molato o 

dula o sa le ka fase ga nyakišišo gomme ditatofatšo di sa tlo lebelelwa, go tšwetšepele ka 

gore “go tloga go le bohlokwa gore baabakabelo ka moka ba šome ka go tshephagala le 

potego ge ba šomišana le SARS”. 

Go hwetša tshedimošo enngwe, ka kgopelo ikgokaganye le SarsMedia@sars.gov.za  

